
వ్వడుపున బ్రాజ్ఞులున్ సుగుణవంతుని మిక్కిలియాదరింపుచుం

జడమతులౌ కళంకులను జాలతిరస్కరణం బొనర్పరే".

	మ.	
ఘననాభీసరసిన్ మరుం డతివశృంగారంపునీరంపుతో

నునునూగారను వల్లరిం బెనుప పైనూల్కొన్నబూఁగుత్తులో

యన బర్వంపుఁజనుంగవ ల్బొడమఁగా నందొప్పు సారంబు గ్రో

ల నటన్ వ్రాలినగండుఁదుమ్మెదలలీలం జూచుకంబు ల్దగెన్.

తాను సువర్ణమంచు వనితామణి నిద్దఁపుమేనితావిఁ దాఁ

బూనదలంచి యగ్నిఁబడి పొంగి పుటంబులఁ దప్తమై లవం

బైన సుగంధసంపదల నందక పొందక యుండె నౌర మే

లీనిఖిలావనిం బరసమృద్ధులకోర్వనివారి కబ్బునే.

        దళుకొత్తుకోకనదములఁ గెల్వఁ

దనువుగెమ్మోవియాననలీల నొకరీతి

        చంద్రబింబచ్చాయ చౌకళింపఁ

గచభారకటివచోనిచయంబు లొకరీతిఁ

        ఘనసారరుచితిరస్కరణఁ జేయ

హసనకందరనఖవిసరంబు లొకరీతిఁ

        దారకంబులదీప్తి తారసిల్ల



	 







	గీ.	
నురుచరణయానజంఘిక లొక్కరీతి

సుమకరినిభంబు లగుచు విస్ఫురణఁ దనర

దమకు దమలోన నైకమత్యంబు గలుగు

చున్నవా రెన్నటికి భంగ మొందగలరె.

	సీ.	
పొలతిపయోధరమ్ములు 'రసమంజరి'

        నయనముల్ 'కువలయానంద'మహిమ

మేచకాలకపంక్తి 'మేఘసందేశంబు'

        విమల 'చంద్రాలోకనము' ముఖంబు

		 ఈ పేజీలో చివరి మార్పు 11 ఫిబ్రవరి 2021న 07:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

